
Jabatan Laut Wilayah Utara (JLWU) Langkawi, Kedah -  Kumpulan
pertama pelaksana Jabatan Laut Malaysia yang bertugas di Terminal
Feri Penumpang Kuah, Langkawi telah menjalani fasa pertama
Program Imunisasi COVID-19 Kebangsaan sebagai keutamaan
kepada petugas barisan hadapan (frontliners) yang bertugas di
Langkawi Bandaraya Pelancongan.

8-11 MAC 2021

Jabatan Laut Wilayah
Persekutuan Labuan
(JLWPL) - Seramai 8
orang kakitangan yang
bertugas di barisan
hadapan termasuk
Pengarah JLWPL, Tuan
Alimuddin bin Amirudin
telah terpilih menjadi
kumpulan pertama untuk
Program Imunisasi
Covid-19 di Labuan.

10 MAC 2021

Kesemua yang terpilih telah selamat
menerima suntikan pertama vaksin jenis
Pfizer-BioNtech pada jam 11.00 pagi di
Klinik Kesihatan Membidai WP. Labuan.

Jabatan Laut Wilayah Selatan (JLWS) - Program
vaksinasi COVID-19 bagi pegawai dan kakitangan
Wilayah ini bermula. YBrs. Tuan Haji Dickson
Dollah , Pengarah Laut
Wilayah Selatan telah menerima suntikan vaksin
tersebut pagi tadi bersama Timbalannya, Tuan Haji
Abd. Majid bin Rais serta kakitangan di Dewan
Raya Taman Universiti , Johor Bahru.

11 MAC 2021

Proses suntikan pemvaksinan yang melibatkan
hampir kesemua pegawai dan kakitangan
dijangkakan selesai pada 18hb Mac 2021.



PROGRAM VAKSINASI

Jabatan Laut Wilayah Tengah (JLWT) -
Seramai 15 orang pegawai dan
kakitangan Pejabat Laut Melaka yang
bertugas di barisan hadapan telah terpilih
menjadi kumpulan pertama untuk Program
Imunisasi Covid-19.

Kesemua yang terpilih telah selamat
menerima suntikan pertama vaksin
jenis Pfizer-BioNtech pada jam 3.00
petang di Klinik Kesihatan Peringgit,
Melaka Tengah, Melaka. Kesemua
mereka akan menerima suntikan kedua
pada 02 April 2021.

Jabatan Laut Wilayah Utara
(JLWU) Manjung, Perak - Ketua
Pejabat Laut Negeri Perak bersama-
sama pegawai dan pelaksana
Pejabat Laut Lumut telah selesai
divaksin sebagai barisan hadapan
(frontliners) di dalam fasa 1 Program
Imunisasi COVID-19 Kebangsaan
(PICK)

Rakyat Malaysia yang berminat untuk
menyumbang bakti dan terlibat di
dalam Program Imunisasi COVID-19
Kebangsaan (PICK) ini boleh berbuat
demikian melalui inisiatif Malaysia
Vaccine Support Volunteers (MyVac).

Jeti Sungai Pinang Kecil, Pulau Pangkor -
Pengarah Laut Wilayah Utara bersama-sama
Ketua Pejabat Laut Negeri Perak dan
pegawai-pegawai kanan Pejabat Laut Pulau
Pangkor serta Pejabat Laut Lumut mengiringi
lawatan kerja YAB Menteri Besar Perak ke
jeti milik Kerajaan Negeri tersebut. Kerajaan
Negeri memperuntukkan sebanyak RM 1.5
juta kepada Jabatan Kerja Raya untuk
menaiktaraf jeti ini, dan Jabatan Laut
Malaysia Wilayah Utara telah memberi input
teknikal mengenai ciri-ciri keselamatan yang
diperlukan oleh feri penumpang ke atas jeti
dan pontoon di lokasi.

Jabatan Laut Malaysia Wilayah Labuan-
Kunjungan hormat daripada Pengarah
Agensi Penguatkuasaan Maritim Malaysia
(APMM) Zon Maritim Labuan, Kepten
Maritim Nudin bin Jusoh ke Ibu Pejabat
Laut Wilayah Persekutuan Labuan bagi
membincangkan isu melibatkan
keselamatan maritim di perairan W.P.
Labuan serta penyelarasan operasi
bersama pada masa hadapan.

BULETIN JLM/
MAC 2021 05

KUNJUNGAN HORMAT DAN LAWATANKUNJUNGAN HORMAT DAN LAWATAN  

05 MAC 2021 LAWATAN KERJA YAB MENTERI
BESAR PERAK KE JETI SUNGAI
PINANG KECIL, PULAU PANGKOR

KUNJUNGAN HORMAT DARIPADA
PENGARAH AGENSI
PENGUATKUASAAN MARITIM
MALAYSIA (APMM) ZON MARITIM
LABUAN, KEPTEN MARITIM NUDIN BIN
JUSOH KE IBU PEJABAT LAUT
WILAYAH PERSEKUTUAN LABUAN

10 MAC 2021

Perbincangan tersebut dipengerusikan oleh
Pengarah Jabatan Laut W.P. Labuan, Tuan
Alimuddin bin Amirudin serta turut dihadiri
bersama beberapa orang Pegawai di
Bahagian Operasi.



Tanjung Tuan - Lawatan oleh DS Abd Ghaffar Atan yang
turun padang untuk meninjau keadaan terkini Hutan
Bakau Tg Tuan susulan dari insiden pembuangan minyak
secara haram dari kapal yang berlaku pada 12 Oktober
2020.

Taklimat oleh pelbagai agensi kerajaan termasuk Jabatan
Alam Sekitar, Jabatan Perhutanan serta Jabatan Laut
Malaysia yang diwakili oleh En Mohd Fairoz Bin Rozali,
Pakar Bidang Khusus Persekitaran Marin (SME on Marine
Environment) AL54 yang telah berkongsi maklumat dan
menyampaikan taklimat berkaitan fungsi dan peranan
JLM berkaitan aktiviti pembersihan tumpahan minyak di
laut, pemantauan dan pengawasan kapal dagang di
perairan Malaysia dan perlindungan persekitaran marin.

Beliau turut mengutarakan beberapa
cadangan penambahbaikan untuk
pertimbangan Kerajaan Negeri Melaka,
antaranya keperluan untuk
melaksanakan Environmental Damage
Assessment, mengumpul rekod
berkaitan tuntutan dan pampasan
disamping cadangan untuk
mewartakan kawasan ini sebagai
Particularly Sensitive Sea Areas
(PSSAs) dibawah Pertubuhan Maritim
Antarabangsa (IMO) mengambilkira
laluan perkapalan antarabangsa yang
boleh memberi impak kepada kawasan
pesisiran pantai yang sensitif.

Penang War Museum (Muzium Perang Pulau Pinang), Batu Maung,
Pulau Pinang - Pengarah Laut Wilayah Utara bersama pegawai-
pegawai kanan Wilayah Utara serta Pejabat Laut Pulau Pinang
menghadiri lawatan tapak bersama En. Johari Shafie, pengasas Penang
War, wakil JKR Penang bagi memberi ulasan teknikal kepada projek
restorasi pesisir pantai Selat Selatan Pulau Pinang bagi mengekalkan
relic kubu buatan tentera British pada tahun 1930-an.

KUNJUNGAN HORMAT DAN LAWATANKUNJUNGAN HORMAT DAN LAWATAN  

LAWATAN TAPAK PROJEK RESTORASI PESISIR
PANTAI SELAT SELATAN PULAU PINANG BAGI
MENGEKALKAN RELIC KUBU BUATAN TENTERA
BRITISH PADA TAHUN 1930-AN.

Muzium Perang Pulau Pinang ini merupakan
muzium perang pertama di Asia Tenggara yang
dijemput menganggotai Kongres Persatuan
Pengasas Muzium Perang Dunia Ke-2
Antarabangsa yang berpusat di Massachussetts,
Amerika Syarikat.

LAWATAN
WALKABOUT

EXCO
PERUMAHAN,

KERAJAAN
TEMPATAN DAN
ALAM SEKITAR

NEGERI MELAKA
KE TANJUNG TUAN

BULETIN JLM/

Ibu Pejabat Laut, Jabatan Laut
Malaysia - BINTULU, Sarawak  -
Anggota dan kakitangan Kelab Sukan,
Kebajikan dan Rekreasi (JELAS
Bintulu) melalui Pejabat Laut
Bahagian Bintulu, Jabatan Laut
Wilayah Sarawak telah berjaya
mengumpul sejumlah sumbangan
ikhlas berupa makanan dan minuman
untuk diserahkan kepada pihak
Pejabat Kesihatan Bahagian Bintulu,
Kementerian Kesihatan Malaysia
(KKM).
Bantuan ini bagi menyokong usaha
pihak KKM dalam usaha meringankan
beban pihak yang sedang menjalani
pemerhatian/kuarantin ditetapkan oleh
pihak KKM Bintulu.
Sumbangan diterima oleh pihak KKM
Bintulu melalui Pn. Rinta Engkamat
selaku Pegawai Komunikasi Korporat,
Hospital Bintulu..Semoga sumbangan
ini dapat mendorong lebih ramai pihak
untuk tampil membantu menyumbang
bagi meringankan beban pihak yang
terkesan akibat penularan Covid-19.

PENYERAHAN SUMBANGAN JABATAN
LAUT MALAYSIA

Terminal Feri Penumpang Kuala
Perlis - Ketua Pejabat Laut Pulau
Pinang bersama-sama Ketua
Pejabat Laut Kuala Perlis
membantu membawa perwakilan
YB Menteri Pengangkutan
Malaysia menggunakan bot MV
AKAMAR dari Kuala Perlis ke
program Gabungan Pertubuhan
Teksi, Kereta Sewa, Limosin dan
Teksi Lapangan Terbang
Se'Malaysia (GTSM) dan
Persekutuan Persatuan-Persatuan
Bas Sekolah Malaysia di
Langkawi.
Perjalanan dimulakan pada waktu
pagi ketika air pasang di Kuala
Perlis. Jabatan Laut Malaysia
telahpun menerima kelulusan
untuk menjalankan projek
mendalamkan laluan pelayaran di
Kuala Perlis pada tahun 2021 ini
juga. Projek ini dilaksana bagi
membolehkan Kuala Perlis dapat
dimasuki oleh bot penumpang,
RORO, bot kargo serta bot
nelayan pada setiap masa tanpa
bergantung kepada keadaan air
pasang surut di lokasi.

PROGRAM DAN BENGKELPROGRAM DAN BENGKELPROGRAM DAN BENGKEL

5 MAC 2021

3 MAC 2021

PERWAKILAN YB MENTERI PENGANGKUTAN 
(MV AKAMAR)



Kuala Perlis, Perlis - Timbalan
Pengarah Laut Wilayah Utara
(Operasi) bersama-sama
pasukan Ketua Pejabat Laut
Kuala Perlis menjalani hari
pertama Surveillance Audit dari
SIRIM bagi persijilan ISO
9001:2015. Pejabat Laut Kuala
Perlis seterusnya berjaya
mengekalkan rekod cemerlang
tahun 2020 apabila berjaya
menamatkan auditan SIRIM
2021 ini tanpa menerima
sebarang laporan ketakakuran
atau Non Comformity Report
(NCR). Setinggi tahniah Kuala
Perlis!

Inisiatif ini diambil untuk menilai tahap siap siaga alat-alat mencegah dan melawan kebakaran
sebagai persediaan Terminal Feri Penumpang ini menerima kehadiran pengguna dari Kuala
Perlis dan Kuala Kedah. Berkuatkuasa 10 Mac 2021 - SOP Am Perintah Kawalan Pergerakan
Bersyarat (PKPB) dan SOP Gelembung Pergerakan Pelancongan Bersasar Domestik (Targeted
Domestic Tourism Movement Bubble) (PKP Pemulihan) telah membenarkan pelancong dari
Negeri Kedah dan Negeri Perlis memasuki Langkawi Bandaraya Pelancongan.

Terminal Feri Penumpang
Kuah, Langkawi - Ketua
Pejabat Laut Langkawi,
Jabatan Laut Malaysia
(JLM) dengan kerjasama
Ketua Zon 4, Jabatan
Bomba dan Penyelamat
Negeri Kedah telah
mengadakan pemeriksaan
premis di Terminal Feri
Penumpang bagi tujuan
menghapuskan bahaya
kebakaran di bawah Akta
Perkhidmatan Bomba 1988. 

PEMERIKSAAN
PREMIS DI

TERMINAL FERI
PENUMPANG BAGI

TUJUAN
MENGHAPUSKAN

BAHAYA
KEBAKARAN DI
BAWAH AKTA

PERKHIDMATAN
BOMBA 1988

PROGRAM DAN BENGKELPROGRAM DAN BENGKELPROGRAM DAN BENGKEL

SURVEILLANCE AUDIT DARI SIRIM BAGI
PERSIJILAN ISO 9001:2015. PEJABAT LAUT
KUALA PERLIS

BULETIN JLM/ 

Putrajaya - Ketua Pengarah Jabatan Laut,
Dato' Baharin Abdul Hamid telah bersama-
sama menyaksikan sesi menandatangani
‘Convention on the International Organisation
for Marine Aids to Navigation’ di Putrajaya
oleh YB Datuk Seri Ir. Dr. Wee Ka Siong,
Menteri Pengangkutan Malaysia (MOT) 

COURTESY CALL CAPTAIN
SUPENDI MM.TR ATASE

PERHUBUNGAN
KEDUTAAN BESAR

REPUBLIK INDONESIA

Johor - Jabatan Laut Malaysia Wilayah Selatan
telah menerima courtesy call daripada Captain
Supendi MM.Tr yang telah berlangsung di Ibu
Pejabat Laut Wilayah Selatan.

YBrs. Tuan Haji Dickson Dollah, Pengarah Laut
Wilayah Selatan serta Timbalannya Tuan Haji
Abd Majid bin Rais, telah menerima courtesy
call tersebut.

Antara lain objektif courtesy call itu
diadakan adalah untuk mengeratkan
lagi tali silaturahim di samping
membincangkan isu-isu perkapalan.

Terdahulu pada hari yang sama, Capt.
Supendi MM.Tr telah melawati Pejabat
Laut Pasir Gudang, Johor Bahru dan
dijangkakan ke Pejabat Laut Batu
Pahat pada 18/03/2021 dalam rangka
siri courtesy call kali ini.

CONVENTION ON THE INTERNATIONAL
ORGANISATION FOR MARINE AIDS TO

NAVIGATION

PROGRAM DAN BENGKELPROGRAM DAN BENGKELPROGRAM DAN BENGKEL

16 MAC 2021

17 MAC 2021

Pejabat Laut Lumut, Manjung, Perak - Wilayah Utara menutup
hari terakhir sesi Surveillance Audit 1 ISO 9001:2015 yang
dijalankan oleh SIRIM di Pejabat Laut Lumut secara bergaya
apabila tiada satu pun laporan ketakakuran (Non Comfirmity
Report - NCR) yang dikeluarkan ke pejabat tersebut. Selain Ketua
Pejabat Laut Negeri Perak, kedua-dua Timbalan Pengarah Laut
Wilayah Utara (Operasi) dan Pengurusan turut hadir semasa sesi
Mesyuarat Penutup.

Wilayah Utara komited dengan halatuju Pengurusan Tertinggi
Jabatan Laut Malaysia untuk memberi perkhidmatan terbaik
kepada pelanggan Jabatan dengan rekod kecemerlangan ini.
Setinggi tahniah kepada seluruh jentera Utara!

Permatang Pauh, Pulau Pinang - Timbalan Pengarah
Laut Wilayah Utara (Pengurusan) mengetuai Sesi Libat
Urus antara Bahagian Pengurusan Trafik dan Bantuan
Pelayaran (BPTBP) Wilayah Utara dan pihak Telekom
Malaysia di Stesen Pemancar Permatang Pauh mengenai
penyelarasan komunikasi marin di Wilayah Utara
terutama di Kuah, Kuala Perlis dan Kuala Kedah serta
perancangan komunikasi marin di perairan Lumut -
Pangkor, Perak

PROGRAM DAN BENGKELPROGRAM DAN BENGKELPROGRAM DAN BENGKEL

18 MAC 2021
SESI LIBAT URUS ANTARA BAHAGIAN
PENGURUSAN TRAFIK DAN BANTUAN

PELAYARAN (BPTBP) WILAYAH UTARA DAN
TELEKOM

18 MAC 2021

SURVEILLANCE AUDIT 1
ISO 9001:2015 YANG
DIJALANKAN OLEH

SIRIM DI PEJABAT LAUT
LUMUT 



Johor - Majlis Penyampaian Anugerah
Perkhidmatan Cemerlang Tahun 2020
Jabatan Laut Malaysia Wilayah Selatan
telah dianjurkan dengan norma baharu
dengan jayanya pada 25hb Mac 2021
bersamaan 11 Syaaban 1442H. Majlis
yang ringkas tetapi amat bermakna itu
telah berlangsung selama 2 jam di
Auditorium Ibu Pejabat Laut Wilayah
Selatan, telah disempurnakan oleh YBhg.
Dato’ Haji Baharin bin Dato’ Abdul Hamid,
Ketua Pengarah Laut Malaysia.
Untuk makluman, seramai 9 orang
penerima APC JLM Wilayah Selatan yang
telah dipilih menerusi tapisan yang ketat
telah diraikan dalam majlis itu.
Terdahulu, ketibaan YBhg. Dato’ Ketua
Pengarah Laut Malaysia telah disambut
dengan paluan jidur sebelum pemeriksaan
baris dilakukan oleh beliau.

Kepala Batas, Pulau Pinang - Pengarah Laut Wilayah
Utara menyerahkan Slip Keputusan Peperiksaan
kepada sebahagian dari 37 peserta kursus Mualim
Pelayaran Domestik < 500 GT (Terhad) yang lulus
Ujian Lisan pada hari ke-3 selepas para peserta
menjalani 2 hari kursus tersebut. Kursus kali pertama
tahun 2021 ini berjaya dianjur Wilayah Utara dan
Kumpulan Wang Pusat Perdagangan Laut (KWPPL)
dengan kerjasama KKN Marine and Services, Kepala
Batas dengan tujuan pengisian aspek keselamatan bot
memancing dan penumpang disamping meningkatkan
pendapatan para peserta. Tenaga pengajar Kursus
disediakan oleh Wilayah Utara manakala Pemeriksa
Ujian Lisan diketuai oleh Pendaftar MATRAIN dibantu
pegawai Wilayah Utara.

PROGRAM DAN BENGKELPROGRAM DAN BENGKELPROGRAM DAN BENGKEL

25 MAC 2021

 KURSUS MUALIM PELAYARAN DOMESTIK < 500 GT
(TERHAD) ANJURAN WILAYAH UTARA DAN KUMPULAN
WANG PUSAT PERDAGANGAN LAUT (KWPPL) DENGAN

KERJASAMA KKN MARINE AND SERVICES, KEPALA BATAS

25 MAC 2021

ANUGERAH
PERKHIDMATAN

CEMERLANG
(APC) 2020 JLM

WILAYAH
SELATAN

Selain daripada itu, sesi engagement YBhg. Dato’ Ketua
Pengarah Laut Malaysia bersama Kumpulan Pelaksana dan
Pengurusan & Profesional turut diadakan pada hari yang sama.
Antara objektif sesi engagement tersebut diadakan ialah untuk
dijadikan sebagai platform untuk semua pegawai dan kakitangan
menyuarakan pendapat, permasalahan serta isu-isu yang
berkaitan untuk didengari oleh pihak Pengurusan Tertinggi.
Syabas dan tahniah kepada semua pegawai dan kakitangan JLM
Wilayah Selatan atas kerjasama bagi menjayakan majlis yang
dianjurkan dalam suasana norma baharu pada kali ini.



Mesyuarat tersebut dipengerusikan oleh
Pengarah Majlis Keselamatan Negara W.P.
Labuan serta turut dihadiri bersama anggota
ahli mesyuarat yang lain daripada agensi
kerajaan yang terlibat seperti Jabatan Laut W.
P. Labuan yang dihadiri oleh Tuan Alimuddin
bin Amirudin, Jabatan Kastam DiRaja
Malaysia (JKDM), Perbadanan Labuan (PL),
Jabatan Kesihatan Negeri W. P. Labuan
(JKNWPL), Jabatan Imigresen Malaysia
(JIM), Pasukan Polis Marin (PPM), Polis
DiRaja Malaysia (PDRM), Agensi
Penguatkuasaan Maritim Malaysia (APMM)
dan Kementerian Perdagangan Dalam Negeri
dan Hal Ehwal Pengguna (KPDNHEP).

Pelabuhan Klang - Program lawatan
YBhg Dato' Ketua Pengarah Laut
bersama Pengarah-Pengarah
Bahagian dan Wilayah ke Sistem
Bridge Simulator dan Sistem VTS
Simulator pada 26 Mac 2021
bertempat di MATRAIN, Pulau Indah,
Pelabuhan Kelang, Selangor. Tujuan
lawatan ini adalah untuk
mendapatkan gambaran sebenar
kebolehgunaan sistem bagi
menyokong pelaksanaan fungsi bagi
mencapai visi dan misi Jabatan Laut
Malaysia.

MESYUARAT KHAS KUMPULAN KERJA KESELAMATAN - PENGOPERASIAN
SEMULA AKTIVITI TRANSHIPMENT DI W. P. LABUAN BIL. 1/2021

PROGRAM LAWATAN KE SISTEM
BRIDGE SIMULATOR DI INSTITUT

LATIHAN PENGANGKUTAN
LAUT(MATRAIN)

Jabatan Laut Malaysia Wilayah Persekutuan Labuan - Mesyuarat Khas Kumpulan Kerja
Keselamatan - Pengoperasian Semula Aktiviti Transhipment Di W. P. Labuan Bil. 1/2021 telah
diadakan bagi membincangkan isu berkaitan kebenaran untuk beroperasi semula aktiviti
Transhipment bagi Non-Convention Ship (NCS) di W. P. Labuan yang telah dihentikan operasi
sejak Mac 2020 disebabkan oleh Pandemik COVID-19 yang melanda dan penyelarasan semula
Standard Operating Procedure (SOP) di peringkat W. P. Labuan.

PROGRAM DAN BENGKELPROGRAM DAN BENGKELPROGRAM DAN BENGKEL

SESI LIBAT URUS DAN PEMERIKSAAN FIZIKAL
KE ATAS ALAT BANTUAN PELAYARAN WILAYAH

TIMUR

          Pelabuhan Klang -
Kejadian kes tumpahan minyak
telah berlaku di kawasan sekitar
perairan Jabatan Laut Wilayah
Tengah pada jam 1230 tengahari
yang berpunca dari kegagalan
pemindahan minyak dari sebuah
kapal ke lori tangki di Jeti
berhampiran. Dengan anggaran
tumpahan 1-2 ton minyak telah
mengakibatkan pencemaran di
beberapa Kawasan berhampiran.
Skuad Melawan Tumpahan
Minyak Jabatan Laut Wilayah
Tengah telah digerakkan bagi
menjalankan Kawalan &
pembersihan awal di kawasan
yang terjejas. Agensi lain yang
turun sama dalam operasi ini
adalah Pasukan Bomba Lembaga
Pelabuhan Klang, Jabatan Alam
Sekitar serta pihak Port Operator.

PENGUATKUASAAN DAN OPERASI

KES TUMPAHAN MINYAK DI KAWASAN
SEKITAR PERAIRAN JABATAN LAUT WILAYAH

TENGAH

03 MAC 2021

04 MAC 2021

          Pengkalan Tanjung
Gelang - Sesi libat urus dan
pemeriksaan fizikal diadakan bagi
tujuan memberi penerangan
berkenaan fungsi dan khidmat
nasihat berkenaan alat bantuan
pelayaran di dalam Markas TLDM
Tg Gelang dan Pelabuhan
Kuantan. Ia juga bagi memastikan
fungsi Alat Bantuan Pelayaran
selaras dengan pematuhan ISO
9001:2015 dan IALA Guidelines
serta memastikan pengguna-
pengguna alur pelayaran dijamin
selamat.

BULETIN JLM/ 

                  Johor - Jabatan Laut
Malaysia Wilayah Selatan
melaksanakan operasi pemantauan
dan penguatkuasaan terhadap
kapal-kapal yang berlabuh atau
memasuki perairan Timur Johor.
Operasi tersebut bermula dari 11
Mac 2021 yang lepas berjaya
dilaksanakan dengan menggunakan
kapal Al-Tair milik Jabatan Laut yang
diketuai oleh Encik Mohd Sharul bin
Mat Ripin selaku Ketua Penyelaras
dan Encik Mohd Hafiz Bin Che Omar
selaku Ketua Operasi.

                Perairan Pulau
Pangkor, Perak - Ketua
Pejabat Laut Negeri Perak
bersama pegawai-pegawai
kanan dari Pejabat Laut Lumut
menjalankan pemeriksaan
mengikut regime Pemeriksaan
Kawalan Negara Pelabuhan
(Port State Control - PSC) ke
atas kapal NEPTUNE STAR
berpendaftaran Vietnam yang
sedang ditahan oleh Jabatan
Alam Sekitar (JAS) Malaysia.

Malaysia melalui Jabatan Laut Malaysia merupakan salah
sebuah dari 21 Negara Ahli kepada Memorandum
Persefahaman Pemeriksaan Kawalan Negara Pelabuhan
di Rantau Asia Pasifik (The Memorandum of
Understanding on Port State Control in the Asia-Pacific
Region) yang juga dikenali sebagai Tokyo MOU yang aktif
menjalankan pemeriksaan ke atas kapal-kapal
berpendaftaran Negara asing yang memasuki perairan
Malaysia.

Malaysia merupakan salah satu Negara pengasas kepada
Tokyo MOU yang telah menandatangani MOU ini sejak 1
Disember 1993.

PENGUATKUASAAN DAN OPERASI

OPERASI PEMANTAUAN DAN
PENGUATKUASAAN DI

PERAIRAN TIMUR JOHOR

13 MAC 2021

Unit Korporat Ibu Pejabat Laut
juga turut serta dalam membuat
liputan operasi tersebut .

11 MAC 2021

Kapal ini disyaki
melakukan kesalahan
membuang minyak
kotor di perairan
negeri Selangor dan
siasatan dijalankan
oleh JAS dan Agensi
Penguatkuasaan
Maritim Malaysia
(APMM) negeri Perak.

PEMERIKSAAN KAWALAN NEGARA
PELABUHAN (PORT STATE CONTROL - PSC)

KE ATAS KAPAL NEPTUNE STAR



             Terminal Feri Penumpang Kuah,
Langkawi, Kedah - Kempen Pemeriksaan
Kawalan Negara Bendera (Flag State Control
- FSC) diteruskan pada hari ke-dua dengan
pemeriksaan secara menyeluruh aspek-
aspek keselamatan ke atas 3 feri penumpang
yang beroperasi di laluan Langkawi - Kuala
Kedah - Kuala Perlis. Kempen diketuai oleh
Ketua Bahagian Operasi Maritim Wilayah
Utara bersama sepasukan 22 pegawai dan
pelaksana dari pelbagai pejabat Wilayah
Utara. Sebuah feri penumpang telah ditahan
kerana gagal ujian keselamatan semasa
operasi dan telah diarah supaya
menyelesaikan isu keselamatan tersebut
bersama Organisasi Yang Diiktiraf oleh
Jabatan Laut Malaysia sebelum boleh
dipertimbangkan untuk beroperasi semula.

                 
                 Had Pelabuhan Pulau Pinang - Ketua Pejabat Laut
Pulau Pinang bersama pegawai kanan beliau menjalankan
Pemeriksaan Kawalan Negara Bendera (Flag State Control
Inspection) ke atas bot tunda EAGLE RAY berpendaftaran Penang
hasil aduan awam yang menyatakan bahawa bot ini beroperasi
walaupun sijil telah tamat tempoh. Walaupun negeri Pulau Pinang
masih berstatus Perintah Kawalan Pergerakan Bersyarat (PKPB)
yang dilanjutkan dari 19 hingga 31 Mac 2021, kesemua
perkhidmatan Jabatan Laut Malaysia (JLM) seperti pemeriksaan bot
sebegini masih diteruskan seperti sediakala kerana perkhidmatan
JLM diiktiraf sebagai Perkhidmatan Perlu (Essential Services)

PENGUATKUASAAN DAN OPERASI

KEMPEN
PEMERIKSAAN

KAWALAN NEGARA
BENDERA (FLAG

STATE CONTROL -
FSC)

PEMERIKSAAN
KAWALAN

NEGARA BENDERA
(FLAG STATE

CONTROL
INSPECTION) KE

ATAS BOT TUNDA
EAGLE RAY

19 MAC 2021

               Ketereh Port - Pelaksanaan
varifikasi sekuriti tidak berjadual bagi
tujuan pengendorsan Pernyataan
Kepatuhan (Statement of
Compliance), ISPS telah dijalankan
oleh Juruaudit, Jabatan Laut Malaysia
Wilayah Timur ke atas Kemudahan
Pelabuhan Kerteh Port.

En. Mansor Sulaiman daripada JLMWS dan En.
Ridzwan daripada APMM Johor telah bersama-sama
mengetuai operasi pemantauan yang mengfokuskan
kepada pemeriksaan di sekitar kawasan kapal
berlabuh serta laluan perkapalan yang lain.
Operasi telah dimulakan pada jam 11.00 pagi dan
berakhir pada jam 6.00 petang 21 Mac 2021 dengan
hasil pemantauan didapati tiada tompokan minyak
dijumpai di Laut.
Manakala operasi pemantauan dari darat telah
digerakkan oleh Jabatan Alam Sekitar Negeri Johor
dengan dibantu oleh pihak berkuasa tempatan.

    
             Johor - Operasi pemantauan di laut yang digerakkan oleh
Jabatan Laut Malaysia Wilayah Selatan dengan kerjasama Agensi
Penguatkuasaan Maritim Malaysia, Wilayah Johor. Fokus operasi
adalah untuk mengesan sumber pencemaran minyak yang telah
mencemari pantai-pantai di Timur Johor pada 20 Mac 2021 yang
lalu.
Operasi ini telah melibatkan 3 orang pegawai JLMWS dan 4 orang
Pegawai Peronda APMM dengan menggerakkan sebuah bot
Pengalang 15. Pemantauan telah bermula daripada Teluk Ramunia,
Batu Layar, Pantai Desaru, Tg. Balau, Perairan Tg. Sedili sehingga
12 Batu Nautika dari lokasi asal penemuan tompokan minyak.

PENGUATKUASAAN DAN OPERASI

ISPS JABATAN LAUT MALAYSIA WILAYAH TIMUR KE ATAS KEMUDAHAN
PELABUHAN KERTEH PORT.

 OPERASI
PEMANTAUAN DI
LAUT BERIKUTAN

PENEMUAN
TOMPOKAN MINYAK

DI PANTAI TG.
BULUH SEHINGGA
TG. SEDILI KECIL,

KOTA TINGGI,
JOHOR.

 

28 MAC 2021

21 MAC 2021

Pelaksanaan kerja-
kerja varifikasi ini bagi
tujuan menguji Marine
Facility Security Plan
(MFSP) yang telah
diluluskan selaras
dengan peruntukan di
bawah Seksyen
249D(2), OPS 1952.



KERJA-KERJA SANITASI IBU
PEJABAT LAUT WILAYAH SELATAN.

COVID 19

12 MAC 2021
                   Johor - Kerja-kerja sanitasi Ibu
Pejabat Laut Wilayah Selatan telah dijalankan
pada 12/03/2021. Aktiviti sanitasi yang bermula
pada jam 10.00 pagi itu, telah mendapat
kerjasama oleh pegawai dan anggota daripada
Balai Bomba dan Penyelamat, Iskandar Puteri
dengan kekuatan seramai 5 orang pegawai dan
kakitangan Jabatan berkenaan. Kerja-kerja
sanitasi yang melibatkan 4 buah lokasi utama
yang telah dikenalpasti telah berakhir sepenuhnya
pada jam 11.05 pagi.

BULETIN JLM/

             Pelabuhan Klang -
Operasi semburan nyah
kuman/disinfeksi Virus Covid-19 di
Ibu Pejabat Laut dan MATRAIN
telah dilaksanakan. Aktiviti sanitasi
ini bermula pada jam 4.15 petang
dengan kekuatan seramai 4 orang
daripada syarikat swasta yang
dilantik. Kerja-kerja sanitasi yang
melibatkan lokasi-lokasi utama
yang telah dikenalpasti telah
berakhir pada jam 6.30 petang.

KERJA-KERJA SANITASI IBU
PEJABAT LAUT DAN MATRAIN

08 MAC 2021



PANDANG MEDIA

05 MAC 2021
SIARAN MEDIA JABATAN LAUT MALAYSIA:

STATUS OPERASI TERMINAL PENUMPANG DAN BILANGAN TRIP FERI
PENUMPANG DI BAWAH KAWAL SELIA JABATAN LAUT MALAYSIA 



PANDANG MEDIA

31 MAC 2021
SIARAN MEDIA JABATAN LAUT MALAYSIA:

KEJADIAN TONGKANG MELANGGAR PONTOON PIER AHMAD DI MARINA
PULAU INDAH



Biasanya kopi yang terhidang wajib terbiar panas. Bukan
bapa kita yang mengajarkan sebegitu. Bukan juga diajar
ibu atau pekerja kopitiam. Malah ia juga tidak diajar oleh
mana-mana guru di sekolah. Ia bukanlah kerana
panasnya melecuri. Tetapi bahang kopi itu seakan
mendinginkan. Direguk ke rengkung lebih-lebih lagi
seawal pagi. Lebih hangat, maka lebih dingin. Lebih likat,
maka lebih segar. Lebih hitam, maka lebih lega.
Ketidakhadiran sebarang spektrum di dalam secangkir
kopi adalah pelangi sebenar yang didamba pencintanya. 

Ia sama juga seperti bumi. Tidak ada sesiapa di dunia
yang mengajar bahawa bumi itu warnanya biru. Ia
terzahir sebegitu. Ia tersedia biru. Bapa kita, dan bapa
kepada bapa kita, atau bapa kepada semua bapa-bapa
yang ada, mengenali bumi dengan kebiruannya. Seawal
kita pandai melakar bentuk rumah pada tahun pertama di
sekolah, seawal itu turut kita lukis bumi dengan bentuk
bulatan dan kita warnakan ia dengan warna biru. Tidak
kurang yang akan membawa biru ini ke perdebatan alam
dengan gaya intelek menyelami teori big bang setelah
mereka menjejak kaki ke pendidikan tertiari. Kita
ketepikan itu dahulu kerana bukan perbalahan sejarah
letusan atom bintang dan planet yang ingin diperkata di
sini. Yang ingin diperkatakan bumi itu biru, dan biru itu
laut. 

Kita amat terpesona menonton filem Pirate of The
Carribean. Tatkala helah-helah Jack Sparrow
mengemudi kapal Black Pearl dalam misinya, ditambah
pula dengan unsur pelayaran cakerawala dan
astrologikal menggunakan sextant usang dan kompas
ajaib. Tapi sebelum penularan box-office filem tersebut,
kita terdahulu disajikan dengan betapa terayaknya emosi
menonton filem Titanic.     Kapal penumpang mega yang
punyai cogan sebagai kapal yang kononnya tidak akan
karam selamanya, akhirnya karam terbenam lalu
terlahirlah meja-meja bulat antarabangsa melibatkan
kepenjagaan serta keselamatan birunya laut ini. 

ESEI:
KERANA

BUMI ITU
BIRU

SUDUT KREATIFSUDUT KREATIF

Kita boleh menjadi gila jika mencuba
untuk melakukan hitungan ke atas buih-
buih di lautan. Buih bukanlah bebiri.
Buih itu berganti-ganti. Ia tidak akan
habis selagi bumi ini tidak habis
bersekali. Jadi, berapa banyak buih di
lautan? Sehingga hari ini, tidak ada satu
mesin yang mampu mengira
keseluruhan buih di lautan. Walaupun
struktur buih itu halus dan rapuh udara,
kita ini pula jisim yang tidak punya apa-
apa jika dibezakan dengan buih-buih
yang membentuk birunya laut. Masakan
tidak? Sementara perut kita hanya
penuh tinja dan lendir, berbeza pula
dengan perut biru bumi. Ia sarat dengan
utopia nikmat. 

KEMPEN 10 MINIT
MEMBACA

DIKALANGAN
PEGAWAI DAN
KAKITANGAN

JABATAN LAUT
MALAYSIA

Dialukan-alukan kepada semua pegawai dan

kakitangan JLM yang berminat untuk

berkongsi cerpen pendek, nukilan ringkas dan

berkarya untuk  dimasukkan ke dalam Buletin  

Jabatan Laut Malaysia.



Jangan-jangan kita semua terlupa. Tidak semena kita telah pun berada di dalam laut itu. Ya, kita
semua. Dari pemandu ke pemikul buku. Dari uniform ke tali leher. Dari ekor poni ke tudung satin. Dari
majlis ke pantri.  Dari fail ke sijil.  Dari surat ke e-mel.  Dari dapatan ke bayaran.  Dari pemeriksaan ke
kelulusan.  Dari konvensyen ke ordinan.  Dari batimetri ke rumah api. Mahupun dari tandatangan ke
tandarah suar. 

Laut itu bukankah kita? Masalah maha besar yang kita hadapi adalah kita sudahpun tahu kepentingan
laut yang tidak dapat disangkal tetapi kita yang tersedia di celah lipatan laut ini seolah tidak pernah
puas sibuk membirukan mata sendiri daripada menjaga amanat kebiruan bumi. Tidak ada kita-kita yang
kurang pentingnya daripada kita-kita yang lain. Juga tidak ada kita-kita yang lebih pentingnya daripada
kita-kita yang lain. Ada ordinan, kitab dan warkah untuk kita sama-sama tadbir selat utama dunia
terbentang dari Lautan Hindi ke Lautan Pasifik. Kita juga memiliki sebahagian tanah dan air penting di
kepulauan Borneo. Sudah tersedia utusan-utusan Seri Paduka Baginda, kanun dan undang-undang
resam (baca: customary law) memberi panduan kita mengangkat kebiruan ini. 

Suatu hari pada 2012 di ceruk eropah, saudara Koji S. ada berkata bahawa jika bumi mahu dilestarikan
biru, maka keterangkumannya juga mestilah biru. Adakah kita mahu menyambung legasi bungkam
Titanic yang akhirnya karam dengan hanya gah melalui cogan katanya? Terdapat seribu satu cara
menggembirakan raksasa ini. Terdapat berzillion cara membenam senyumannya sampai bila-bila.
Cuma tidak kiralah persandaran kita sama ada kepada mana-mana kitab, warkah, kanun, ordinan,
adab, atau hierarki, janganlah kita kuburkan laut daripada gilang-gemilang perkembangannya. Apatah
lagi menyekat raksasa mega biru ini sehingga hilangnya norma usaha serta terima kasih kita kepadanya
walhal kitalah rotari industri pentadbirnya. 

Kerana bumi itu biru, biru itu laut, dan laut itu kita. 

Sebelum fajar menembak jendela, nelayan sudah
menebar jala. Semasa kita menutup mata, kapal-
kapal tak terhenti diayak anak kapal susuri
samudera. Ada pun sedang saya menulis esei ini
sambil menyisip likatnya kopi, entah berapa banyak
telaga menyemburkan minyak-minyak hitam dasar
laut melalui peranti kelly. Ketika kita bergelak
ketawa mengetik troli maya di laman dagang yang
memanipulasi, pelabuhan-pelabuhan pula bergocoh
mengawal ledakan perdagangan dek kren gantri.
Pokoknya, laut itu sibuk dan tidak pernah sesekali
lena. Ia seperti raksasa mega yang tidak ada mata
tapi ia melihat dan kelihatan. Kelihatannya
berwarna biru. 

SUDUT KREATIFSUDUT KREATIF

Nurrul Faiz,
Ibu Pejabat Laut,
Pelabuhan Klang
7 Mac 2021



BACA/READ

Kata lama
Bahasa Melayu

yang jarang
atau sudah

tidak digunakan

Maksud: Barat (Kamus DewanMaksud: Barat (Kamus Dewan
Edisi Keempat, 2010).Edisi Keempat, 2010).

Penggunaan Dalam Ayat: ‘...Penggunaan Dalam Ayat: ‘...
dan daripada Hasanuddin itudan daripada Hasanuddin itu
pergilah di sebelah kulonpergilah di sebelah kulon
bertapa; dan inilah keris akubertapa; dan inilah keris aku
jagakan kepada kamu juga darijagakan kepada kamu juga dari
...’ (Hikayat Hasanuddin, 1938,...’ (Hikayat Hasanuddin, 1938,
dalam Malay Concordancedalam Malay Concordance
Project).Project).

KULONKULON

Cara Penyediaan

 1. Panaskan minyak dalam kuali. Tumis cili kering
dan goreng hingga wangi
2. Masukkan bawang hiris, bawang putih, halia dan
serai. Kacau rata.
3. Tambahkan sos tiram. Gaul rata dan masukkan
kupang. Tuang sedikit air.
4. Tutup kuali dan masak atas api selama 5 minit
dengan api yang kuat. Kacau rata.
5. Tambahkan sedikit garam jika perlu.
6. Angkat dan taburkan hirisan daun bawang.

DAPUR 
JLM 

Bahan-bahan:-
1.5 kg kupang ( mussels)
2 batang serai - dititik
1/2 biji bawang besar dihiris
3 ulas bawang putih diketuk
1 inci halia - diketuk
1 sudu besar sos tiram
3 tangkai cili kering dihiris serong
Garam
Minyak
Daun bawang

RESEPI KUPANG
GORENG SERAI 

SELAMATSELAMAT
MENCUBA!MENCUBA!


